
 Кетмен – Дөбө айылдык   кеңешинин VIII чакырылышынын  кезектеги     III  сессиясы

ТОКТОМ

2024-жылдын 11-апрели                                      № 20
Терек-Суу айылы

“Кетмен-Дөбө  Таза аймак” муниципиалдык ишканасынын бюджетин көтөрүү жана материалдык базасын чыңдоо жөнүндө
    Кетмен – Дөбө айылдык    кеңешинин VIII чакырылышынын  кезектеги III  сессиясы. “Кетмен-Дөбө  Таза аймак” муниципиалдык ишканасынын бюджетин көтөрүү жана материалдык базасын чыңдоо  боюнча “ Кетмен-Дөбө  Таза аймак” муниципиалдык ишканасынын  директору Р.Ж. Алманбетовдун жана айыл чарба боюнча туруктуу комиссиясынын төрагасы Т.Бобушовдун  кайрылуусун угуп,талкуулап   ТОКТОМ КЫЛАТ;
1.  Кыргыз Республикасынын Министрлер Кабинетинин 2023-жылдын 29-декабрындагы №735 токтомуна ылайык пилоттук режимде айыл аймактарынын деңгээлинде административдик-аймактык реформа менен камтылган жергиликтүү өз алдынча башкаруу органдарына мамлекеттик жайыт жерлерин башкаруу жана пайдалануу укугун берүүнүн тартиби жөнүндө жобонун негизинде Кетмен-Дөбө айыл аймагына караштуу жайыт жерлер толугу менен “Кетмен-Дөбө Таза аймак” муниципалдык ишкананын башкаруусуна өткөрүлүп берилгендиги эске алынсын.

2 Муниципалдык ишкананын бюджетин көтөрүү жана материалдык базасын чыңдоо максатында жайыт акыны,  тактап айтканда жайыт пайдалануучу жайытка алып чыгат турган ар бир малга төлөм каражатын   төмөнкү баалар менен бекитилсин.

	№
	Малдын түрүү 
	Баасы 

	1. 
	Кара  малга
	150 сом        3  айга

	2. 
	Жандык малга
	40 сом          9  айга

	3. 
	Сырттан келген кара малга
	500 сом        6  айга

	4. 
	Сырттан келген жандык малга
	100 сом        6  айга


 3.  Сырттан ээн баштык менен киргизген ар бир мал үчүн мал ээлерине же болбосо жайыт пайдалануучуга  5000 сомдон айып пул салуу жана келишим албаган жайыт пайдалануучулар менен мыйзам чегинде иш алып баруу үчүн аймактык милиция кызматкерлерин ишке тартуу жагы эске алынсын.

4. Жайыт акынын төлөмүн муниципиалдык ишкана жайыт пайдалануучунун өзүнөн келишимдин негизинде жыйноо жагы милдеттендирилсин.

5. Муниципиалдык ишкананын материалдык базасын чыңдоо,  айыл аймакка тиешелүү жайыттардын көйгөлөрүн жеринде көрүү жана мониторинг жүргүзүү максатында 2даана мотоцикл алуу зарылчылыгы эске алынсын.

6.Айыл аймактын жайыт жерлерин өз алдынча пайдаланып жүргөн жер ээлеринен жерлерге түшө турган жер салыгын 1,0 га жерге 3000 сомдон муниципалдык ишкананын эсебине түшүрүү жагы “Кетмен-Дөбө Таза аймак” муниципиалдык ишканасынын кызматкерлерине милдеттендирилсин.

7. Жайыт ресурстарын мал жаюу менен байланышпаган башка максаттарга пайдалануу боюнча (мисалы: бал челек ж.б.у.с.) 1,0 га жерге 3000 сомдон  белгиленсин.
8.Бекитилген графиктин шартын бузуп, жергиликтүү элдин айдоо жерлерине малдарын түшүрсө ар бир мал үчүн мал ээлерине 1000 сомдон айып пул  салуу жагы эске алынсын.

9. “Кетмен-Дөбө Таза аймак” муниципалдык ишканасынын МТЗ 82,2  3 даана техникасынын ижара акысы 50 мин  сомдон, прессподборщик 40 мин сомдон берүү жагы белгиленсин.

10. Кетмен-Дөбө айыл аймагына караштуу ар бир айылга атайын кароолчуларды дайындоо жана дайындалган кароолчуларды камалган малга зыян болгон учурда жоопкерчиликтен бошотуу жагы белгиленсин..

11. Токтом мамлекеттик тилде гана кабыл алынды.

12.Токтомду мыйзамда каралган тартипте каттоого алуу,көчүрмөсүн  тиешелүүлүгүнө  жараша жөнөтүү жооптуу катчыга (Д.Турумкулова) тапшырылсын.

13.  Бул токтомдун аткарылышын көзөмөлдөө жагын  айыл чарба туруктуу комиссиясынын төрагасы Т.Бобушовго милдеттендирилсин, 

14. Бул токтом www.ketmen-dobo.gov.kg  сайтына жарыяланган күндөн тартып мыйзамдуу күчүнө кирет. 

Төрайым                                                                               
  А.К.Жумалиева

